
公孫黑肱

作者：鍾惺　明

本作品收錄於《鍾惺集》

鄭公孫黑肱有疾，歸邑於公，曰：「吾聞之，生於亂世，貴而能貧，民無求焉，可以後

亡。」何也？財者，必用之物也。聚則宜在國，散則宜在民。在國，則君以養天下；在

民，則民以自養，而又以養其君。財所在不同而同歸於用，斯他故不生焉。若承平日久，

紀綱漸弛，吏恣取諸民，有權力者又恣取諸吏。上不在國，下不在民，而積於仕者之家。

無論誨盜斂怨，計一家衣食所餘，積而無用，理數必散。所以散之之道，必出於亂。

予嘗謂治久必亂。見仕者之家積而無用，思其所以散之之道而不可得，知其必出於此也。

富而自取亡，猶可言也；富而生亂以禍天下，尚忍言哉！尚忍言哉！今人見廉吏則以為

迂、為拙，思及治亂之故，貪廉之所係大矣。

〈（以上一篇錄自《翠娛閣評選鍾伯敬先生合集》卷五）〉

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

